
Annotatsiya 

Mazkur maqolaning asosiy mazmun-mohiyati o„sib kelayotgan avlodda 

buyuk tariximiz, azaliy qadriyatlarimizga hurmat va ehtirom bilan munosabatda 

bo„lish, milliy ruh va g„ururni yuksaltirish, bebaho boylik – tinchlik va 

osoyishtalikni asrash va himoya qilish zarurligi kabi fazilatlarni shakllantirish, 

zarurat bo„lganda, mamlakat suverenitetini himoya qilishga tayyor turish ruhida 

tarbiyalashdan iboratligi, ma„naviy – axloqiy qadryatlar asosida yoshlarni harbiy 

vatanparvarlik ruhida tarbiyalash mexanizmini takomillashtirish  haqidagi fikrlar 

yoritilgan. 

Аннотация 

Основное содержание данной статьи – формирование у подрастающего 

поколения таких качеств, как уважение и почтение к нашей великой истории 

и древним ценностям, воспитание национального духа и гордости, 

потребности беречь и защищать бесценное богатство – мир и спокойствие, а 

при необходимости быть готовым отстаивать суверенитет страны. Также 

обсуждаются идеи по совершенствованию механизма воспитания молодежи в 

духе воинского патриотизма на основе духовно-нравственных ценностей. 

Abstract 

The main content of this article is to form in the growing generation such 

qualities as respect and reverence for our great history, our ancient values, raising 

the national spirit and pride, the need to preserve and protect the invaluable wealth 

- peace and tranquility, educating in the spirit of readiness to defend the country's 

sovereignty if necessary, and to improve the mechanism of educating young people 

in the spirit of military patriotism based on spiritual and moral values. 

Keywords 

Military, education, science, analysis, entopsychological, duty, pride, 

responsibility, hardship, homeland, upbringing, love, feeling, imagination, doubt, 

pride. 

 

Hozirgi  kunda respublikamiz yoshlarini vatanparvarlik ruhida tarbiyalash 

hamda ularning shaxs pozitsiyasi, ularda   mas‟uliyat, yurt taqdir uchun jon 

kuydiradigan yoshlarini tarbiyalash maqsadida ta‟lim muassasalari   har-xil  harbiy 

sport musobaqalari, ko„rik-tanlovlar hamda  ularni taqdirlash bo„yicha ham tizimli 

ishlar jadal olib borilmoqda. Jumaladan, “Mustaqillik”, “Amir Temur”, “Jaloliddin 

Manguberdi” ordenlari, “Jasorat”, “Sodiq xizmatlari uchun”, “Mardlik”, 

“Na‟munali xizmatlari uchun” medallari ta‟sis etildi. Demak, yurtimizda yosh-

o„smir bolalarini harbiy vatanparvarlik ruhida tarbiyalashda yuqori darajada 

e‟tibor qaratilmoqda. 

Jumladan, Respublikamizda Harbiy akademik litseylarga “Temurbeklar 

maktabi” nomi berilishi ularda ta„lim-tarbiya olayotgan yoshlar bizning 

fikrimizning yaqqol dalilidir. O„zbekiston Respublikasi Prezidentining 2022 yil 28 

yanvardagi PF-60-son Farmoni bilan qabul qilingan 2022-2026 yillarga 

mo„ljallangan [1]Yangi O„zbekiston “Taraqqiyot strategiyasi”ning ustuvor 

yo„nalishlaridan biri “Milliy manfaatlardan kelib chiqqan holda umumbashariy 

muammolarga yondashish” deb nom berilib ushbu yuqori darajada  belgilangan 

vazifalarni amalga oshirishda ham yoshlarni vatanparvar bo„lib rivojlanishiga 

xizmat qiladi. 

Tadqiqot mobaynida respublikamiz  ta‟lim muassasalari yuqori sinfda 

olayotgan o„quvchilatni harbiy vatanparvarlik ruhida tarbiyalash” bilan bir qatorda 

o„quvchi yoshlarda  shaxsiy mas‟ulyat,   fuqarolik burchi, Vatan taqdiriga 

daxldorlik tuyg„usi, hayotiy o„rni hamda qat‟iy e‟tiqodi, bo„yicha shakllantirish 

maqsad qilindi va maqsadni ro„yobga chiqarish uchun vazifalar belgilab olindi. 

Chunki,  belgilab olingan vazifalarning amalga oshirishda  yuqori sinf 

o„quvchilarini vatanparvarlik ruhi hamda qadryatlarini dunyo hamjamiyatida  

bo„layotgan jarayonlarga o„z fikrlarini bildirishi,  yurt kelajagi va  taqdiriga jon-

jahdi  bilan yondashishi, ularga  kasbga yo„naltirishda aniq chora-tadbirlarni 

mustahkamlashni davrning o„zi taqozo qilmoqda. 

A.Avloniy o„zining “Turkiy guliston yohud axloq” asarida [2] “insonlarni 

yaxshilikka chaqirguvchi, yomonlikdan qaytarguvchi bir ilmdur. Yaxshi 

xulqlarning yaxshiliglarini, yomon xulqlarning yomonliglarini dalil asos ila bayon 

qiladurgan kitobni axloq deyilur. Axloq ilmini o„qib, bilib amal qilgan kishilar 

o„zining kim ekanini,  janobi haq na uchun xalq qilganin, yer yuzida nima ish 

qilmoq uchun yurganin bilur. Bir kishi o„zidan xabardor bo„lmasa, ilmni, ulamoni, 

yaxshi kishilarni, yaxshi narsalarni, yaxshi ishlarning qadrini, qimmatini bilmas” 

deb bildirgan fikrlarida ham bitmas- tugalmas ma‟no yashiringan, chunki olim har 

qanday tafakkur tarzini ilm va ahloq bilan bog„lagan holda o„z davrida vatan 

tushunchasi uning bir qarich yeri ham muqaddas ekanligiga alohida to„xtalib 

o„tishgan. 

“Vatanni sevadigan inson” degan axloqiy sifatga qaraganda “Vatanparvar 

inson” degan axloqiy sifatning  keng qamrovliligi, mas‟uliyati yuqori, maqsadi ham 

buyuk bo„ladi,- deb e‟tirof etadi. 

Demak, bizning fikrimizcha, vatanni sevish, qadrlash kuchli mashaqqatni 

talab etadi, chunki, insonning  yuragida vatanparvarlik bo„lsa, burch, sadoqat, 

adolat va o„z kasbiga mas‟uliyat hissi insonni amaliy faoliyatga kirishishga 

yo„naltiradi, bu faoliyat o„z-o„zidan insonni vatanparvar qilib tarbiyalashda asosiy 

o„rin tutadi. Shuningdak, harbiy vatanparvarlik ruhida tarbiyalash vatan 

himoyachisining burchi, mas‟uliyatini to„liq bajarishni talab etadi va Vatanni 

dushmanlardan himoya qilishni va unga sadoqat bilan xizmat qilishdek ezgu 

fazilatlarni qamrab oladi ,-deb e‟tirof etish mumkin. Vatanparvarlik burchini 

bajarishda o„z huquq va majburiyatlar muhim o„rin tutadi. 

Yoshlarda vatanparvarlikni, qadryatni, ichki axloqiy majburiyat sifatida 

rivojlantirish asosiy vazifa hisoblanib, hozirgi kunning mumim vazifasi sifatida 

ilgari surish alohida o„rin egallaydi. Xususan, ta‟lim muassasining barcha o„quvchi 

yoshlarini harbiy vatanparvarlik ruhida tarbiyalashda ijtimoiy ongi, shaxs va 

ijtimoiy guruhlarning, ushbu miqdor tavsifidan boshqa hech qanday sifatlariga ega 

bo„lmagan yakka tartibda tasavvur qilish majmui ong sifatida alohida o„rin tutadi. 

Chunki, vatanparvarlik alohida insonlarning ma‟naviy ongining majmuidan iborat 

deb hisoblash xato bo„lar edi. 

Ma‟lumki, harbiy vatanparvarlik ma‟naviy-ahloqiy qadryat, hodisa sifaida 

yoshlarning vatanparvarligi, jamiyatning vatanparvarlik ongi bilangina 

cheklanmaydi. Chunki, vatanparvarlik ongi ijtimoiy ong ruhiy holatida individual 

o„zi tug„ilib o„sgan yurtga sadoqatida namoyon bo„ladi. Mazkur jihatning asosiy 

omillaridan biri – shaxsning ijtimoiy va individual – pedagogik sifatlarini 

rivojlantirishni nazarda tutadi, shu sababli, o„zaro aloqadorligi va o„zaro ruhiyatga 

singishi ularning ajralmas umumiy tuyg„usi ekanligini anglatadi. Bularning 

barchasi milliy vatanparvarlik ruhida tarbiya topgan shaxs ongiga ham xosdir. 

V.Makarov o„z tadqiqotlari doirasida [4] vatanparvarlik va kollektivizmni 

taqqoslab, faqatgina kollektivizmda ijtimoiy jamoalar – oila, mehnat yoki o„quv 

guruhi, hududiy umumiylikning katta miqdoriga murojaat etilganlikni tan oladi. 

Bundan tashqari, hatto millatlar ko„p millatli davlatda yirik ijtimoiy umumiylik 

sifatida vatanparvarlik obyekti bo„lish huquqidan voz kechadi. Xususan, 

o„quvchilarni ma‟naviy-axloqiy qadryatlar asosida yoshlarni harbiy vatanparvarlik 

ruhida tarbiyalash mexanizmini takomillashtirishning asosiy omili bu, jamiyat 

taraqqiyotida har doim takomillashib, o„z qamrovini kengaytirib borishi hamda  

insoniyatning tarixiy taraqqiyoti natijasida shakllangan tuyg„u sifatida ham 

takidlab o„tish o„rinlidir. 

Mamlakatimiz Akademik olimlaridan, E.Yusupovning fikriga ko„ra, Vatanga 

muhabbat siyosiy mafkura emas, [5] balki barkamol axloq va yetuk ma‟naviyatdir. 

Shunga ko„ra, vatanparvarlik tushunchasi tarkibiga kirgan barcha fazilatlar axloqiy 

qadriyatlar tizimiga ham kiradi. Shu sababli vatanparvarlik o„z mohiyati jihatidan biror 

hududga, mamlakatga bo„lgan oddiy hurmatdan chuqurroqdir. Vatanga bo„lgan 

munosabat ma‟naviyat darajasiga ko„tarilib, inson faoliyatiga maqsad va yo„nalish 

berishi − vatanparvarlikdir. Vatanparvarlik ayrim shaxslarning faoliyatida ham 

ko„rinadi,-  deb takidlab o„tgan. 

Demak, ma„naviy axloqiy qadryatlar asosida yoshlarni harbiy vatanparvarlik 

ruhida tarbiyalashning muhim omili sifatida, insoniyatning tarixiy taraqiyotida 

rivojlanish natijasida shakllangan xissiyotni ma‟lum tarzda, jamiyat yuksalishida 

doimo murakkablashib, o„z dunyo qarashlarini kengayishida muhum o„ringa ega. 

Respublikamizda ma‟naviy va ma‟rifiy tizimida o„z ilmiy qarashlari bilan 

ajralib turadigan olim pedagog M.Quronov “O„zbekiston vatanparvarligi” degan 

[6] yangi iborani jamiyat hayotida qo„llaydi.  Ushbu iboraning qo„llanilishi 

“O„zbekiston vatanparvarligi – O„zbekistonni yagona Vatan sifatida bilish va 

sevish, uning manfaatlarini himoya qilishga tayyorlik, O„zbekiston tarixini, 

madaniy merosini hurmat qilish, unga qiziqish, istiqlolga sadoqat, O„zbekistonning 

kelajagi buyukligiga ishonch, respublika manfaatlarini shaxsiy, guruhiy, mahalliy, 

hududiy manfaatlardan ustunligini anglash va namoyon qilish demakdir” 

“Vatanparvarlik ijtimoiy ong formalarining atributiv xususiyati bo„lib, u 

jamiyatning korrelyasion-funksional qonunlar tizimida muhim o„rin tutadi. 

Chunonchi, vatanparvarlik ijtimoiy ong formalarining atributiv [7]xususiyati 

sifatida “Vatan” va “vatanparvarlik” tushunchalarining etimologik ma‟nolari – 

ona-yurt va o„z xalqini sevuvchi ma‟nolari insonlarga xos tuyg„u − ruhiy hodisa 

sifatida berilgan” muhim omildir deya e‟tirof etadi. Shuningdek, olim 

vatanparvarlikni tarixiy, ma‟naviy, madaniy hodisa sifatida tahlilini keltirib 

o„tishda, jamiyat taraqqiyotida o„sib kelayotgan yosh avlodni tarbiyalashda alohida 

o„rin tutishi kabi jihatlarni ham asoslab o„tadi. 

Chunki, yoshlar ma‟naviy-ruhiy yetukligi o„z davrida mutaffakkur asarlarida 

alorhida bayon etilgan bo„lib, vatanparvarlik masalalari ham buning yaqqol 

dalilidir. Jumladan, o„quvchi-yoshlarning “o„z vataniga muhabbat tuyg„usi 

shaklanishida, o„zi tug„ilib o„sgan ona yeriga, tili, madaniyati, an‟analariga 

bog„liqligi hamda xalqiga sodiqlik bilan uning tarixi o„tmishi, vatanparvar bobolari 

bilan faxrlanishi, o„z vatanining manfaatlarini jahon miqyosida himoya qilishga 

intilish sifatlari” bilan alohida ajralib turadi. Masalan, Vatanni sevuvchi va o„z 

vatani uchun hamda tug„ilib o„sgan yurti uchun jonini ham fido qiluvchi 

shuningdek unga sodiqlik sifatlarini o„zida mujassam etgan yoshlar alohida ajralib 

turadi.[8] 

Xususan, “Vatanga, ona yeriga, tili, madaniyati, oilasiga muhabbati, 

vatanparvarlik sifatlari, kasbiy majburiyat va shaxsiy fazilatlarida jomardlik his-

tuyg„usining axloqiy ahamiyati orqali singdirildi. Mazkur ta‟riflarning tahlili 

vatanparvarlik, his-tuyg„u, majburiyat va tayyorlik, g„oya va ong sifatida qaralishi 

ushbu tushunchaning mohiyatini aniqlashga yondashuvlarning bunday ko„p 

qirraliligi bir tomondan ta‟rif bergan mualliflarning turli yondashuvlari, boshqa 

tomondan mazkur tushunchaning murakkabliligi va ko„p qirraliligi bilan 

tushuntiriladi. Quyida vatanparvarlikning pedagogik talqinda ifodalanishiga 

to„xtalib o„tishimiz mumkin. 

Pedagogika sohasida “vatanparvarlik” so„zi yaqin tarixda ko„proq “fuqarolik” 

termini bilan bir xil ma‟no-ma‟zmunni anglatuvchi so„z sifatida qo„llanilib kelingan 

bo„lib, bu ko„p jihatdan “davlat” va “jamiyat” tushunchalarining ajratilishining 

oqibati hisoblangan. Shu munosabat bilan o„rganilayotgan hodisani tushunishda 

ma‟lum qiyinchiliklar yuzaga keladi. O„rganilayotgan hodisaning mohiyatini 

aniqlashtirish uchun bizningcha, avvalo, vatanparvarlik obyekti va subyektini, 

uning turlari va ularning nisbatini ajratish kerak. Vatanparvarlik, o„z mohiyatiga 

ko„ra, bir vaqtda o„zining ifodalanishi va amalga oshirilishida ko„p qirralidir, ya‟ni 

mazmunli jihatdan u cheksiz ko„p turlarga ega. Vatanga muhabbatni ifodalashning 

keng ko„lami vatanparvarlikning mos subyektlari va obyektlarining mavjudligi 

bilan bog„liq. 

Ijtimoiy hodisa sifatida u subyekt-obyekt munosabatlari ifodalaridan biri 

hisoblanadi. Hozirgi vaqtga qadar vatanparvarlik subyekt ostida nima tushunilishi 

to„g„risida yagona fikr mavjud emas. Ayrim mualliflar vatanparvarlik ongining 

tashuvchilari alohida shaxslar hamda jamoalar, ijtimoiy guruhlar, millatlar, 

jumladan umuman jamiyat xizmat qilishi to„g„risidagi tasavvurga shubha 

bildiradilar. 

Demak, bizningcha, vatanparvarlik subyekti nafaqat alohida shaxslar, balki 

katta-kichik va boshqa insonlar jamoasi hisoblanadi va bu to„g„risida butun 

insoniyat tarixi guvohlik beradi. Yoshlarda ma`naviy axloqiy qadryatlarini 

shakllantirish va  vatanparvarlik his-tuyg„ularini singdirishda axloqiy-tarbiyalash, 

yurtimiz manfaatlari to„g„risida qayg„urish, Vatan uchun har qanday qiyinchilik va 

mashaqqatlarga tayyorlik, har qanday og„ir vaziyatlarda Vatanga sodiqlik, 

Vatanimizning sharafli o„tmishi, jahon taraqqiyotiga ilmiy-madaniy hissasi uchun 

faxr-iftixor hissining namoyon bo„lishi bilan alohida ajralib turadi. 

Bilamizki, yoshlarni harbiy vatanparvarlik ruhida tarbiyalanishi, ularda  

vatanparvarlik ongi, Vatanga muhabbat, uning harbiy himoyasida xizmat qilish, 

vatan taqdiri uchun masullik g„oyalarini shakllantirish bilan birga o„z Vataniga 

hamda tug„ilib o„sgan yurtiga faxr-iftixor hissini paydo bo„lishi, harbiy xizmat 

jarayonida sodiqlik qilishi hamda milliy-madaniy an‟analariga bo„lgan 

muhabbatini uyg„otishga yo„naltirilgan vatanparvarlik tarbiyasi muhimdir. 

Yoshlarda harbiy vatanparvarlik ruhini qaror toptirish jarayoni ma‟naviy-

tarbiyaviy, axloqiy sifatlari rivojlantirishida alohida o„rin egallaydi. Chunki yoshlar 

o„z Vatani himoyasida sabot bilan, matonat bilan xizmat qilishida zarur bo„lgan 

ma‟naviy-psixologik, g„oyaviy-axloqiy tarbiyaviy sifatlarni rivojlantirish bo„yicha 

tizimli, maqsadga yo„naltirilgan faoliyatni amalga oshirishda yuqori sinf 

o„quvchilari hamda “Temurbeklar maktabi” o„quvchilariga  bilimlarni, shaxsni 

jismoniy va ruhiy holatini takomillashtirishga turtki berishi bilan ajralib turadi. 

Yuqorida keltirilgan harbiy vatanparvarlik tarbiyasi mohiyatiga tayanib, u o„zining 

belgilangan chegaralari, sifatli tavsiflariga egaligi bilan ajaralib turadi. Bu uning 

o„ziga xos xususiyatlari, maqsadlari, vazifalari, yo„nalishlari va vositalarini 

ajratishga imkon beradi. [9] 

Yoshlarni harbiy vatanparvarlik ruhida tarbiyalashda fuqarolik tarbiyasi 

alohida o„rin tutadi. Ma‟lumki, yoshlarda vatanparvar fuqarolik tarbiyasini kamol 

toptirishda – shaxsning huquqiy madaniyati, o„z fuqarolik pozitsiyasi, oilasi, 

qarindoshlari, mahallasi hamda xalqiga ongli va ixtiyoriy xizmat qilishga tayyorlik 

ruhida tarbiyalanganligi bilan xarakterlanadi. Jumladan, vatanparvar fuqaro 

tarbiyasi insonning sifatlari, integrativ munosabatlarga kirishishida fuqarolik 

sifatlari takomillashib borishi bilan farqlanadi. Jamiyat hayotida insonni axloqiy- 

tarbiyaviy sifatlari, vatanparvarlik, insonparvarlik, milliy qadriyatlarga sodiqlik, 

shaxsning qadr-qimmati, umuminsoniy tarbiyalanganligi, ijtimoiy 

munosabatalarda  adolat va shaxsiy javobgarlik hissini qaror toptirishda o„zini-o„zi 

anglash zarurati, mustaqil fikr erkinligi, shaxslararo va millatlararo muloqotlarda 

munosabat madaniyati va boshqa jihatlarni keltirib o„tish lozim. 

Xozirda eng muhim, eng dolzarb vazifalarimizdan biri, avvalambor voyaga 

yetib kelayotgan yosh avlodni kamol toptirish, ularning qalbida ma‟naviy – axloqiy 

qadryatlarni singdirish, varanparvarlik ruhida tarbiyalash, mehr sadoqat tuyg„usini 

uyg„otish, milliy va umumbashariy qadryatlar ruhida tarbiyalash ekanligini 

takidlab, ma„naviy-axloqiy qadryatlar asosida yoshlarni harbiy vatanparvarlik  

ruhida tarbiyalash bugungi kunning zarur vazifalaridan biri sifatida e‟tirof etish, 

taraqqiyotimiz uchun katta naf keltirishini ko‟rsatadi. 

Sog„lom ma‟naviyatli avlodlarni shakllantirishda har - bir insonda 

vatanparvarlikni yuksak darajada shakllanishi juda muhimdur. 

